
RHAGAIR Y CADEIRYDD

Bu llawer o drafod yn y blynyddoedd diwethaf am yr angen i wella perfformiad economaidd gwael
Cymru, ac yn fwy diweddar cafwyd trafodaeth am rôl y Cynulliad Cenedlaethol yn y gwaith o
drefnu’r amodau a fydd yn arwain at newid. Gall y Cynulliad gynnig gweledigaeth, cymorth ac
adnoddau ac mae’n rhaid iddo wneud hynny ond mae ein lles economaidd i’r dyfodol yn dibynnu
ar fusnesau presennol yn tyfu, ar fusnesau newydd yn cychwyn ac ar ddenu mewnfuddsoddwyr o
ansawdd uchel. Os ydym  i ddatblygu’n genedl lwyddiannus a ffyniannus, fe ddigwydd hynny
oherwydd fod busnesau’n llwyddo – i fuddsoddi yn ei phobl, mewn technoleg a syniadau, ac mewn
cynhyrchu a marchnata effeithlon.

Wrth ddewis testun ei brif Adolygiad cyntaf, roedd y Pwyllgor Datblygu Economaidd o’r farn mai
ei brif flaenoriaeth oedd edrych ar y gwasanaethau cymorth a datblygu sydd ar gael i fusnesau.
Edrychodd ein hymchwiliad ar yr arfer presennol yng Nghymru ac ar y profiad mewn gwledydd
eraill.

Darganfu’r Pwyllgor, er na allai unrhyw un amau’r ymroddiad i ddatblygu busnesau ymhob rhan o
Gymru, fod angen cymryd gorolwg fwy strategol ar yr ystod o weithgareddau sy’n weithgar yn y
maes. Cryn bryder i’r Pwyllgor oedd gweld bod yna ddiffyg strwythur neu gyfeiriad clir ar gyfer
gwerthuso effeithiolrwydd y rhaglenni presennol. Credwn fod yna gyfle i wneud gwasanaethau
cymorth i fusnesau yn fwy effeithlon, yn fwy hygyrch, ac yn bwysicaf oll, yn fwy effeithiol drwy
edrych o’r newydd ar anghenion busnesau ac egluro rolau a swyddogaethau. Mae’r adroddiad hwn
yn crynhoi casgliadau a  chanfyddiadau  ystyriol y Pwyllgor yn dilyn cyfres derfynol  o
drafodaethau gyda busnesau a’r prif ddarparwyr gwasanaethau, a thrafodaeth gan y Pwyllgor ym
mis Rhagfyr 2000. Mae mwy o wybodaeth ar gael ar gyfer y sawl sydd am weld yr holl dystiolaeth
o’r adolygiad a’r casgliadau drafft cyn y gyfres derfynol  hon o ymgynghoriadau a thrafodaethau.
Ceir yr wybodaeth honno mewn dogfen ar wahân – Adolygiad Gwasanaethau Cymorth i Fusnesau
– Tystiolaeth Ategol a Chasgliadau Dechreuol. Mae’r prif newidiadau yn y casgliadau yn
adlewyrchu’r angen i greu llwybr effeithiol i wasanaethau busnes a rôl Cyswllt Busnes.

Wrth baratoi’r adroddiad hwn rydym wedi cyfarfod â llawer o bobl o Gymru ac o rannau eraill o
Ewrop ac wedi gwrando arnynt. Rydym yn dra diolchgar i bob un ohonynt am eu hamser ac am eu
parodrwydd i fod mor agored gyda ni wrth rannu eu gwybodaeth a’u profiad. Diolchwn yn arbennig
i Conor O’Riordan, Conswl Iwerddon yng Nghymru, a drefnodd ein taith ddiddorol a defnyddiol i
Ddulyn, ac a roddodd inni’r cyfle i ddysgu gwersi gwyrth economaidd Iwerddon ac i ystyried sut y
gallem symud economi Cymru o leiaf ran o’r ffordd i’r cyfeiriad hwnnw. Hoffwn gofnodi hefyd
ddiolchiadau’r Pwyllgor i Dr Jim Driscoll am ei waith fel ein hymgynghorydd arbennig, ac am y
cyfoeth o brofiad, egni a deallusrwydd a gyfrannodd i’n gwaith. Treuliodd Helen Usher, sef Clerc y
Pwyllgor ar y pryd, gryn dipyn o amser yn trefnu ymchwil y pwyllgor, a hynny gyda chryn
fedrusrwydd, a pharhaodd i gasglu’r wybodaeth a pharatoi’r adroddiad hyd yn oed ar ôl iddi symud
ymlaen i swydd arall.

Gobeithiwn y bydd yr adroddiad yn symbylu trafodaeth ac yn creu sylfaen ar gyfer dull strategol fel
y gall yr asiantaethau cymorth ddarparu gwasanaethau sy’n cyfateb i’w cryfderau, y bydd
busnesau’n cael y gefnogaeth y mae arnynt ei hangen , ac y gall y Cynulliad Cenedlaethol fonitro a
chynllunio ar gyfer y twf economaidd rydym i gyd yn dyheu am ei weld .

Val Feld
Cadeirydd, Pwyllgor Datblygu Economaidd

Prif  Darganfyddiadau ac Argymhelliad

1. CYFLWYNIAD

1.1 Bu perfformiad economaidd Cymru yn wael ers blynyddoedd lawer. Mae Cynnyrch
Mewnwladol Crynswth y pen (GDP) yng Nghymru, fel canran o’r ffigwr ar gyfer y Deyrnas
Unedig i gyd, wedi bod rhwng gwaelod a chanol yr 80au ers yr 1960au.

1.2 Bernir mai’r ffactorau canlynol sy’n cyfrannu at y perfformiad economaidd
cyffredinol gwael:

•  seiliau busnes cynhenid gwan sy’n adlewyrchu’r ddibyniaeth draddodiadol ar
nifer fechan o sectorau diwydiannol sydd wedi dirywio’n fawr;

 
•  cyfraddau gweithgarwch isel;
 
•  cynhyrchu gwerth-ychwanegol isel;

 
•  dim digon o gwmnïau’n allforio;

 
•  sector gwasanaethau heb ddatblygu’n gryf a phrinder swyddogaethau

pencadlys;
 
•  diffyg diwydiannau uwch-dechnoleg a diwydiannau gwybodaeth a diffyg

pwyslais ar arloesedd ac ymchwil a datblygu;
 

•  methiant i fanteisio’n ddigonol ar y cyfleoedd a gynigir gan dechnolegau
cyfathrebu gwybodaeth;

 
•  cyflogau isel;
 
•  dim traddodiad o entrepreneuriaeth a dim digon o fusnesau newydd;

 
•  niferoedd cymharol uchel o fusnesau’n methu;
 
•  lefelau twf cymharol siomedig o gwmni bach i gwmni canolig i gwmni

cyfyngedig cyhoeddus;
 
•  potensial heb ei ddatblygu  yn y diwydiant ymwelwyr.

 
 1.3 Mae’r Cynulliad Cenedlaethol yn ei ddogfen "www.gwellcymru.com" yn gosod
meincnodau ar gyfer economi Cymru ar gyfer 2010.  Mae’r targedau penodol yn cynnwys y
canlynol:
 

•  Dylai cyfanswm y busnesau newydd fod wedi codi 35,000 a dylai nifer y
swyddi newydd fod wedi tyfu 135,000.  Dylai canran y bobl oed gwaith sydd
mewn gwaith fod wedi codi, gan leihau’r bwlch rhwng Cymru a’r DU. Dylai
canran y boblogaeth rhwng 50 a 59 oed (ar gyfer menywod) a 50 i 64 oed (ar
gyfer dynion) sy’n economaidd segur fod wedi syrthio tua 40% yn 1999 i lai na
30%.

•  Dylai gwaith ymchwil a datblygu busnesau fod wedi tyfu’n gyflymach nag yn y

DU yn gyffredinol dros y degawd. Rhaid i’r lefelau arloesedd ymhob rhan o’r
economi sydd wedi dargyfeirio yng Nghymru fod ymhlith y gorau yn y DU.

 
•  Rhaid inni fod yn fwy rhyngwladol ein gorwelion …. rhaid i nifer y cwmnïau

Cymreig sy’n allforio ac sydd wedi datblygu cysylltiadau gyda busnesau ledled y
byd fod wedi cynyddu.

 
•  Rhaid i gynhyrchiant y pen fod wedi codi o tua 83% o gyfartaledd y DU

ynghanol yr 1990au i o leiaf 90%, gan gynhyrchu £5 biliwn yn ychwanegol yn ôl
prisiau 1997.

 
 1.4 Mae rhagolygon economaidd yn proffwydo bod economi Cymru yn debygol o dyfu
tua 2.5 y cant o flwyddyn i flwyddyn rhwng 2000 a 2005, cynnydd na fydd ynddo’i hun yn
cau’r bwlch economaidd rhwng Cymru â chyfartaledd y DU a gweddill yr Undeb
Ewropeaidd.
 
 1.5 Er mwyn cau’r bwlch hwn mewn cyfnod rhesymol o amser, mae angen newid
sylfaenol o ran perfformiad a thwf mewn sawl agwedd ar economi Cymru. Dim ond busnes
a diwydiant all gynhyrchu’r swyddi a’r cyfoeth y mae eu hangen i gau’r bwlch hwn.
 
 1.6 Wrth ymateb i’r problemau hyn, mae’r sector cyhoeddus wedi datblygu nifer o
wahanol weithgareddau cymorth sy’n ceisio goresgyn y rhwystrau sy’n llesteirio busnes
rhag tyfu a datblygu, symbylu busnesau newydd/gwella lefelau parhad a denu gweithgarwch
busnes newydd.
 
 1.7 Gofynnir i’r Pwyllgor Datblygu Economaidd ystyried llawer o gynlluniau ar gyfer
gwasanaethau cymorth i fusnesau. Mae’r Pwyllgor yn pryderu bod disgwyl iddo’n aml
wneud argymhellion pwysig ar sail gwybodaeth annigonol am fanteision economaidd
tebygol y cynlluniau a heb gyd-destun strategol cydlynus.
 
 1.8 Am y rhesymau hynny, ac oherwydd fod tystiolaeth o bryder yng Nghymru am
effeithiolrwydd ac effeithlonrwydd, a thystiolaeth fod gorgyffwrdd rhwng y gwahanol
fathau o systemau cymorth i fusnesau, penderfynodd y Pwyllgor y dylai ei brif adolygiad
cyntaf edrych ar wasanaethau cymorth a datblygu busnes.
 
 Yr Adolygiad
 
 1.9 Cylch gwaith yr adolygiad oedd:
 

•  Nodi’r ystod presennol o raglenni cymorth a datblygu busnes.
 
•  Ystyried eu heffeithiolrwydd ac a ydynt yn diwallu anghenion busnesau.
 
•  Darganfod a oedd y dulliau darparu yn briodol, gan nodi unrhyw angen i wella a

rhesymoli.
 
•  Nodi bylchau yn y ddarpariaeth a chynnig argymhellion sut y gellid cyflawni’r

amcanion yng nghyd-destun y Strategaeth Genedlaethol Datblygu Economaidd.

 1.10 At ddibenion yr adolygiad hwn, diffinnir gwasanaethau cymorth a datblygu busnes
fel darparu gwybodaeth a chyngor perthnasol sydd hefyd yn cynnig y cyfle i fanteisio ar
raglenni cymorth penodol ac arbenigol, mentrau a gwasanaethau ymgynghorol priodol (ac
eithrio darparu adeiladau).
 
 Y gwaith a wnaed
 
 1.11 Penododd y Pwyllgor Dr Jim Driscoll, cyn bartner gyda PricewaterhouseCoopers,
i’w cynorthwyo gyda’r adolygiad hwn. Mae’r adolygiad wedi ystyried gwasanaethau sy’n
canolbwyntio ar dwf cynhenid a mewnfuddsoddi, a ddarperir gan y sectorau cyhoeddus a
phreifat. Nid yw wedi ceisio ychwanegu at yr ymchwil helaeth a wnaed eisoes ar broblemau
economaidd Cymru, ond ceisiodd yn hytrach edrych ar y polisïau, y strategaethau a’r
prosesau a allai wella perfformiad economaidd Cymru dros y blynyddoedd nesaf.
 
 1.12 Mae’r adolygiad wedi cynnwys y canlynol:

•  ystyried y trefniadau yn ddiweddar ac ar hyn o bryd ar gyfer darparu
gwasanaethau – gan y sectorau cyhoeddus, preifat a chymunedol/gwirfoddol –
er mwyn symbylu neu wella gweithgarwch busnes, gan gynnwys ceisio mapio’r
sefyllfa bresennol trwy ddefnyddio holiaduron;

 
•  ymgynghori ag ystod eang o gyrff sy’n darparu gwasanaethau busnes yng

Nghymru ac astudio adroddiadau a dogfennau ar eu perfformiad a’u gwerth-am-
arian;

 
•  ymgynghori â chyrff sy’n cynrychioli defnyddwyr busnes y gwasanaethau

hyn, gan gynnwys cynnal trafodaethau uniongyrchol gyda defnyddwyr mewn
grwpiau trafod rhanbarthol; ac

 
•  adolygu’r trefniadau cymorth i fusnesau ar gyfer rhai ardaloedd cymharol

yn cynnwys Gweriniaeth Iwerddon, Canolbarth Sweden, Fflandrys, Baden-
Württemberg, Nord Pas de Calais, Catalonia, Emilia Romagna, Yr Alban a
Gogledd Ddwyrain Lloegr ac ystyried cynigion ar gyfer y Gwasanaeth i
Fusnesau Bach yn Lloegr

 
•  ystyried dyfodol swyddogaethau menter y Cynghorau Hyfforddiant a

Menter. Cyflwynodd y Pwyllgor argymhellion i Ysgrifennydd y Cynulliad ym
mis Gorffennaf, a derbyniwyd yr argymhellion hynny gan Ysgrifennydd y
Cynulliad.

 
•  ystyried cynigion dechreuol ar gyfer y Gronfa Ddatblygu. Cymeradwyodd y

Pwyllgor y cynigion mewn egwyddor ym mis Ebrill, ond roedd yn awyddus i
gael mwy o fanylion am y ffordd y byddai’r Gronfa yn gweithio’n ymarferol.

 
 Ceir manylion pellach am yr astudiaeth yn Atodiad 2.
 

 Y Farchnad ar gyfer Gwasanaethau Busnes
 
 1.13 Mae tua 150,000 o fusnesau sefydlog yng Nghymru (dros 100,000 o fasnachwyr
unigol neu hunan-gyflogedig) ac mae’r gwasanaethau presennol yn ceisio cynnig cymorth er

 mwyn cynyddu’r nifer hwn, gwella’u gallu i gystadlu  a meithrin twf. Yn gyffredinol,
crëwyd tua 14,000 o swyddi newydd net yng Nghymru yn y blynyddoedd diwethaf.
 
 1.14 Gwelwyd bod mewnfuddsoddi (Buddsoddiad Tramor Uniongyrchol – FDI) wedi
gwneud cyfraniad pwysig i economi Cymru, gan greu tua 5,000 o swyddi newydd yn y
blynyddoedd diwethaf.
 
 1.15 O gofio’r adnoddau cyhoeddus cyfyngedig sydd ar gael, mae’n bwysig eu bod yn
cael eu defnyddio’n llawn. Nid oes gan bob busnes y potensial i wneud cyfraniad
ychwanegol o bwys i GMC. Ceisiodd rhai darnau o waith ymchwil nodi’r
cwmnïau/sectorau a allai elwa o ymyrraeth ac o’r mathau priodol o wasanaethau busnes i
helpu busnes, ond bratiog fu gwaith o’r fath ac nid yw wedi arwain at gorff o dargedau
strategol cytûn.
 
 
 2. Y DDARPARIAETH GYMORTH BRESENNOL I FUSNESAU
 
 2.1 Cadarnhaodd yr Adolygiad fod yna rwydwaith helaeth o ddarparwyr gwasanaethau
busnes ledled Cymru sy’n gweithredu ar lefel lleol, rhanbarthol a chenedlaethol. Maent yn
darparu ystod o wasanaethau ar gyfer busnesau:
 

•  Mae mwy na 55 o asiantaethau yn y sector cyhoeddus yn darparu rhyw fath o
wasanaethau busnes gan wario tua £150 miliwn y flwyddyn o arian cyhoeddus.
Amcangyfrifir fod cymaint â 500 o gynhyrchion neu wasanaethau gwahanol ar
gael.

 
•  Y prif asiantaethau a noddir gan arian cyhoeddus, o ran maint ac adnoddau, yw

Cynulliad Cenedlaethol Cymru sydd ei hun yn gwario tua £72 miliwn y
flwyddyn,  £61 miliwn ohono trwy Gymorth Dethol Rhanbarthol (RSA),
Awdurdod Datblygu Cymru (ADC), Bwrdd Croeso Cymru (BCC) ,
Awdurdodau Lleol a Chynghorau Hyfforddiant a Menter (TEC).

 
•  Ymhlith y darparwyr eraill mae sefydliadau Addysg Bellach ac Uwch a rhai o

adrannau’r llywodraeth (yr Adran Fasnach a Diwydiant, Adran yr
Amgylchedd a’r Rhanbarthau).   Mae nifer o adrannau ac asiantaethau’r
llywodraeth yn cynnig cyngor i fusnesau am eu gwasanaethau eu hunain, ee
Cyllid y Wlad, Tollau Tramor a Chartref, y Comisiwn Cyfle Cyfartal, a’r
Comisiwn Cydraddoldeb Hiliol. Mae Swyddfa Cyllid Ewropeaidd Cymru
(WEFO) yn rheoli’r Cronfeydd Strwythurol Ewropeaidd sydd yn eu tro yn
cyfrannu at raglenni cymorth i fusnesau.

 
•  Yn y sector nid-er-mwyn-elw, mae Asiantaethau Menter Lleol yn cynnig

gwasanaethau lleol mewn llawer rhan o Gymru. Mae mudiadau eraill yn darparu
gwasanaethau i’w haelodau, megis Siambrau Masnach, Cydffederasiwn
Diwydiannau Prydain (CBI), Ffederasiwn Busnesau Bach (FSB), Undebau,
a ffederasiynau cyflogwyr. Ymhlith y cyrff yn y sector gwirfoddol mae grwpiau
cymunedol lleol ac ymddiriedolaethau datblygu, Menter Gymunedol, a
Chanolfan Gydweithredol Cymru sy’n canolbwyntio ar ddarparu
gwasanaethau arbenigol i fathau penodol o fusnesau.

•  Mae’r sector preifat masnachol, megis cyfrifyddion, ymgynghorwyr, banciau a
chyfreithwyr, yn darparu cyngor busnes a gwasanaethau eraill, fel yn wir y gwna
grwpiau eraill e.e. darparwyr telathrebu megis BT, NTL, Orange.

 
 2.2 Dengys Ffigwr 1 y prif ddarparwyr gwasanaethau busnes a’u maint yn fras. Dylid
cofio mai amcangyfrif yw ffigwr y sector preifat masnachol o hyd a lled y gweithgareddau
o’u cymharu â gwasanaethau busnes y sector cyhoeddus e.e. cyngor ar leoliadau i
fewnfuddsoddwyr. Ar y cyfan, mae gweithgareddau busnes-i-fusnes yn llawer mwy.
 
 
 

 
 
 
 
 
 
 
 
 
 
 
 
 
 
 
 2.3 O gofio’r nifer fawr o ddarparwyr gwasanaethau busnes a’r dewis eang o
gynhyrchion/gwasanaethau sydd ar gael yng Nghymru, gellid tybio y byddai’r farchnad yn
diwallu holl anghenion posib busnesau gan gynnig dewis helaeth ar yr un pryd. Darganfu’r
Pwyllgor fod economïau llewyrchus megis Gweriniaeth Iwerddon yn cynnig yr un math o
wasanaethau busnes â Chymru, boed ar gyfer datblygu’r economi gynhenid neu er mwyn
denu mewnfuddsoddwyr. Mae’r gwasanaethau sydd ar gael mewn rhannau eraill o’r DU ac,
yn wir, mewn rhannau eraill o Ewrop a’r byd, hefyd yn ddigon tebyg.
 

 Cydlynu

 2.4 Defnyddir llawer dull ar gyfer cydlynu gwaith y gwahanol asiantaethau sy’n cynnig
cymorth i fusnesau:
 

 Mae Fforymau Economaidd Rhanbarthol yn dod â phartneriaid o’r sectorau
cyhoeddus, preifat a gwirfoddol at ei gilydd ar lefel ranbarthol (Gogledd,
Canolbarth, De Orllewin a De Ddwyrain) i drafod materion economaidd,
blaenoriaethau ar gyfer y rhanbarth a chydlynu polisïau.

 
 Mae Tîm Cymru yn dod â phrif gyrff y sector cyhoeddus sy’n darparu prosiectau
mewnfuddsoddi at ei gilydd, a hynny’n bennaf i edrych ar brosiectau
mewnfuddsoddi penodol unigol. Mae ADC yn arwain a chefnogi Tîm Cymru.
 
 Partneriaeth yw Cyswllt Busnes o’r rhan fwyaf o’r cyrff a noddir gan arian
cyhoeddus a mudiadau nid-er-mwyn-elw a rhai darparwyr gwasanaethau busnes o’r
sector preifat a chynrychiolwyr busnes. Sefydlwyd bwrdd rheoli Cymru-gyfan

 FFIGWR 1: DIAGRAM O GYFRADD GWARIO BLYNYDDOL GWASANAETHAU 
BUSNES CYMRU

 CYNULLIAD CENEDLAETHOL CYMRU 
(DARPARIAETH GWASANAETHAU 

UNIONGYRCHOL) 
£72 m

RSA £61m GYDA 
£40m yn mynd i 

fewnfuddsoddwyr, 
£21m i fusnes cynhenid

 SECTOR 
MASNACHOL 

PREIFAT

TECs

 ASIANTAETHAU 
MENTER

 SIAMBRAU

 CBI, FSB, SECTOR GWIRFODDOL ayb.

 AWDURDODAU 
LLEOL

 AU/AB
£15m

 BCC
£6m

ENTREPRENEURIAID
BUSNESAU NEWYDD
MICRO-FUSNESAU

SMEs  MENTRAU 
MWY 
(>250)

 MEWNFUDDSODDWYR

 ADNODDAU O’R DU  BUDDSODDIAD TRAMOR 
UNIONGYRCHOL

 DARPARWYR 
GWASANAETHAU 

BUSNES

 DEFNYDDWYR 
BUSNES

£2m

£6m

£9m

£13m

£20m - £30m

 ADC
£34m

£4m mewnfuddsoddwyr, 
£30m busnesau cynhenid

 DTI, CYLLID Y WLAD, TOLLAU TRAMOR A CHARTREF ayb.

(Cyswllt Busnes Cymru Cyf) yn 1998 i edrych ar faterion cydlynu, a chonsortia lleol
a rhanbarthol. Ei rôl yw darparu un “enw” ar gyfer gwasanaethau busnes ar draws
Cymru, cynnig llwybr i’r ystod o wasanaethau busnes sydd ar gael, a gweithredu fel
ffocws er mwyn cydlynu a chydweithredu.
 

 Ymhlith y partneriaethau eraill mae:
 

•  Cymdeithas Gwybodaeth Cymru (WIS);
•  Cynllun Technoleg Rhanbarthol (RTP);
•  Partneriaethau Amaeth-Bwyd;
•  Cwmnïau Twristiaeth Rhanbarthol (cyrff aelodaeth);
•  Fforwm Hyfforddiant Twristiaeth Cymru;
•  Partneriaethau “Rhanbarthol” Amcan 1 ar nifer o wahanol faterion gan gynnwys

Cymorth i Fusnesau, Entrepreneuriaeth, Arloesedd ac Ymchwil a Datblygu,
Allforion, Technoleg Gwybodaeth, Safleoedd/Adeiladau, Cyllido, Amaeth-
Bwyd ayb gyda phartneriaethau lleol yn seiliedig ar awdurdodau lleol;

•  Partneriaethau Amcanion 2 a 3;
•  Cynlluniau sector megis y Fforwm Opto-electroneg, Fforwm Electroneg Cymru

a Fforwm Modurol Cymru.

Cymorth i Fusnesau Cynhenid

2.5 Awgryma’r Adolygiad fod tua £105 miliwn y flwyddyn o arian cyhoeddus yn cael ei
ddyrannu i roi cymorth i fusnesau cynhenid gan gynnwys £21 miliwn y flwyddyn ar RSA a
£30 miliwn o weithgareddau ADC.

2.6 O’r adolygiad, gwelir y gall unrhyw un ardal yng Nghymru gynnwys tua 20 o gyrff a
noddir gan arian cyhoeddus neu fudiadau nid-er-mwyn-elw sy’n cynnig cymorth i fusnesau
o ryw fath. Bydd y sector preifat hefyd yn cystadlu yn yr un ardal am unrhyw fusnes
priodol.

2.7 Awgryma ein dadansoddiad fod bron pob un o ddarparwyr gwasanaethau cymorth i
fusnesau yn y sector cyhoeddus yn dweud eu bod yn darparu gwasanaethau i grwpiau o
gleientau yn amrywio o fusnesau newydd/micro fusnesau i fewnfuddsoddwyr. Mae’r
mwyafrif mawr yn delio â busnesau sy’n cyflogi hyd at 250 o bobl (cwmnïau bach a
chanolig - SMEs) a thua hanner â busnesau mwy.

2.8 Mae rhai o’r darparwyr yn y sector cyhoeddus yn cynnig gwasanaethau arbenigol yn
unig e.e. RSA gan y Cynulliad Cenedlaethol, gwasanaethau twristiaeth gan BCC.

2.9 Dywed y rhan fwyaf o awdurdodau lleol eu bod yn darparu amrywiaeth eang o
wasanaethau, o annog entrepreneuriaeth a busnesau newydd i gynllunio busnes cyffredinol
a gwybodaeth i wasanaethau arbenigol megis TGCh ac Ymchwil a Datblygu. Dywed dros
70 y cant o’r rhai a lanwodd holiaduron eu bod yn darparu gwasanaethau arloesedd.

2.10 Dywed y sector addysg ei fod  yn darparu gwasanaethau busnes llawn.

2.11 Gallai rhanbarth nodweddiadol gynnwys tua 12 darparydd gwasanaeth nid-er-
mwyn-elw, a dywed rhai ohonynt eu bod yn darparu ystod eang i’r sbectrwm llawn o
grwpiau cleientiaid.

2.12 Awgryma’r adolygiad y gallai unrhyw un lleoliad, er enghraifft, gynnwys tua 30 o
gynlluniau gwahanol ar gyfer darparu arian (benthyciadau a grantiau). Bydd rhai ohonynt,
yn naturiol, yn canolbwyntio ar faes penodol e.e. crefftau neu hyfforddiant.

2.13 O ganlyniad, mae Consortiwm Rhanbarthol Cyswllt Busnes yn cynnwys cynifer â
30/40 o bartneriaid, gyda chynrychiolaeth fechan ar y cyfan o blith darparwyr  yn y sector
preifat masnachol.

2.14 Gwnaed ymdrechion cynyddol yn ddiweddar i gydlynu gwasanaethau, yn benodol
felly trwy agor llwybr i fusnesau trwy Gyswllt Busnes, er mai amrywiol fu llwyddiant y
cynllun yn y gwahanol ranbarthau. Fodd bynnag, ymddengys mai canran gymharol fychan
yn unig sy’n dod mewn i’r system drwy Gyswllt Busnes. Mae cryn dystiolaeth o ddryswch a
rhwystredigaeth ymhlith busnesau, sy’n ei chael hi’n anodd i ddod o hyd yn ddidrafferth i’r
gwasanaethau sydd ar gael neu’n methu gwybod pa rai fydd orau iddynt.

Gwasanaethau i Fewnfuddsoddwyr

2.15 Mae tua £45 miliwn y flwyddyn o adnoddau cyhoeddus yn cael ei wario ar
gyfleoedd y farchnad mewnfuddsoddi, yn bennaf gan RSA (£40 miliwn) ac Adran
Ryngwladol ADC (nid yw hynny’n cynnwys darparu adeiladau).

2.16 Yr Adran Ryngwladol yw’r llwybr a’r brif asiantaeth arferol ar gyfer
mewnfuddsoddi, a hynny’n benodol felly trwy FDI.  Datblygwyd Tîm Cymru i gydlynu
ymdrechion Cymru i ddenu mewnfuddsoddwyr trwy gynnull at ei gilydd ADC, Cynghorau
Hyfforddiant a Menter, Awdurdodau Lleol ac eraill. Fodd bynnag, awgryma’r dystiolaeth a
gyflwynwyd i’r Adolygiad fod y rhan fwyaf o’r partneriaid yn credu nad yw’n gweithio mor
effeithiol ag y gallai ar hyn o bryd, a’i bod yn bartneriaeth rhy lac i allu manteisio’n llawn ar
y cyfleoedd priodol.

2.17 Dengys Ffigwr 2 yr ystod presennol o wasanaethau cymorth, a dengys hefyd y
trefniadau cymharol syml ar gyfer mewnfuddsoddi o’u cymharu â’r sefyllfa gymhleth ar
gyfer busnesau cynhenid.

 3. CRYNODEB O’R CASGLIADAU O YMGYNGHORIAD YR ADOLYGIAD
 
 3.1 Mae nifer fawr o gyfranwyr ym maes gwasanaethau busnes sy’n cynnig ystod eang o
“gynhyrchion” gwasanaeth. Er gwaetha’r buddsoddiad sylweddol a wnaed er mwyn ceisio
annog pobl i weithio mewn partneriaeth, y dystiolaeth yw fod y diffyg cydlynu’n creu cryn
ddryswch.
 
 3.2 Trafodwyd yn barod weithgarwch y prif gyfranwyr o’r sector cyhoeddus, megis y
Cynulliad a’i asiantaethau, ADC a BCC. Fodd bynnag, roedd hyd a lled y gweithgareddau
hyn yn y sector cyhoeddus a’r gweithgareddau nid-er-mwyn-elw ac absenoldeb cytundebau
rhwng asiantaethau ar rolau a chyfrifoldebau lawer yn fwy nag a ragwelwyd. Roedd hefyd
yn amlwg, y tu allan i ADC a BCC, nad oedd gweithgareddau’r sector cyhoeddus yn
gweithio mewn unrhyw gynllun neu fframwaith cytûn, ac eithrio’r rhai a ddatblygwyd o’r
partneriaethau a’r gweithgareddau cydweithredol, rai ohonynt o dan arweiniad y Cynulliad
neu ei asiantaethau. Arweiniodd hyn at gryn orddarpariaeth mewn rhai meysydd
gwasanaeth.
 
 3.3 Roedd yr ymatebion a gafwyd i’r broses ymgynghorol gyda darparwyr
gwasanaethau yn awgrymu’r canlynol:
 

•  bod anfodlonrwydd am faint  a natur y gwaith partneriaeth angenrheidiol;
 

•  nad oedd y gwaith partneriaeth presennol yn tacluso nac yn symleiddio’r
system ;

 
•  bod llawer o bartneriaethau penodol megis Tîm Cymru yn arwynebol ac mai

ychydig sylwedd oedd iddynt;
 

•  bod partneriaethau o asiantaethau a chanddynt fuddiannau breintiedig yn
annhebygol o gytuno i weithio mewn ysbryd gwirioneddol gydweithredol ac
i rannu adnoddau;

 
•  bod y system bresennol yn annog cystadleuaeth a dulliau darniog o weithio;

a
 

•  heb ryw gytundeb ar rolau a chyfrifoldebau, bod y system bresennol o
ariannu trwy wneud ceisiadau yn annog asiantaethau i gystadlu â’i gilydd.

 
 3.4 Os yw Cymru’n mynd i allu darparu’r ystod o wasanaethau y mae  eu hangen i
gynnal a datblygu’r sector busnes, mae’n rhaid iddynt fod yn rhai hyblyg, amserol a
chynhwysfawr er mwyn cynnal busnesau o bob math a maint ar wahanol adegau yn eu
datblygiad. Ar gyfer rhai busnesau, efallai na fydd hynny’n golygu dim mwy na darparu
gwybodaeth syml a chyngor busnes cyffredinol, ond i fusnesau eraill, megis cwmnïau
technolegol sy’n tyfu’n gyflym, gall olygu’r angen am gyngor neu gymorth tra arbenigol ar
faterion megis arian, marchnata, arloesedd ayb.
 
 3.5 Mewn marchnad berffaith, byddai darparwyr y farchnad breifat yn y pen draw yn
llwyddo i gynnig yr holl wasanaethau y mae ar fusnesau eu hangen ar delerau masnachol
derbyniol, a byddai hynny’n ddigon i greu economi fywiog yng Nghymru. Mewn
gwirionedd, mae llawer o’r gwasanaethau y mae ar fusnesau yng Nghymru eu hangen yn
cael eu darparu gan y sector preifat a’u defnyddio ar delerau masnachol. Fodd bynnag, mae

yna feysydd amlwg lle mae’r  farchnad wedi methu â diwallu anghenion a gwendidau
economi Cymru, ac mae’n amlwg fod angen ymyrraeth gan y sector cyhoeddus os yw
perfformiad Cymru’n mynd i gael ei wella. Os yw ymyrraeth y sector cyhoeddus i fod yn
effeithiol o ran cost, dylai:
 

- annog datblygu’r sector preifat er mwyn darparu ystod o wasanaethau
busnes sydd cyn llawned â phosib;

 
- annog a symbylu busnesau i ddefnyddio gwasanaethau priodol er mwyn

gwella perfformiad busnes;
 

- pan fo’r farchnad wedi methu, dylai ddefnyddio  arian cyhoeddus i
ddarparu gwasanaethau a fydd yn symbylu gweithgarwch economaidd ac
yn gwella perfformiad  busnes;

 
- defnyddio arian cyhoeddus i ddarparu gwasanaethau o’r fath mor effeithlon

ac effeithiol ag y bo modd, naill ai trwy ddarparwyr yn y sector cyhoeddus
neu yn y sector preifat

 
- canolbwyntio ar sectorau sy’n debygol o dyfu a chael effaith amlwg ar

berfformiad economaidd Cymru.
 
 3.6 Gwelodd yr  Adolygiad fod busnesau yn anfodlon â’r systemau sydd ar gael iddynt i
ddylanwadu ar bolisi sector cyhoeddus, a’u bod yn ei chael yn anodd i ddod o hyd i’r amser
a’r adnoddau angenrheidiol er mwyn gwneud i’r trefniadau partneriaeth presennol weithio.
Ymhlith yr ymatebion a gafwyd i’r ymgynghori gyda defnyddwyr gwasanaethau, codwyd
nifer o faterion penodol ond nodwyd hefyd nifer o themâu cyson megis:
 

•  dryswch ynghylch pa gorff neu fudiad allai ddarparu cymorth angenrheidiol;
 
•  ansicrwydd am y cymorth sydd ar gael;
 
•  pryder nad oedd gwasanaethau’n canolbwyntio ar anghenion y cwsmer;

 
•  anhawster i ddod o hyd i’r darparydd gwasanaethau priodol;
 
•  ansawdd amrywiol o ran ymateb/personél;
 
•  rhwystredigaeth ynghylch cyflymdra’r ymateb (yn enwedig ar gyfer

cynlluniau ariannu).
 
 3.7. Wrth archwilio’r trefniadau presennol ar gyfer gwasanaethau busnes a cheisio
ffurfio casgliadau ar eu heffeithiolrwydd, bu’r Pwyllgor yn trafod yr anhawster o geisio
penderfynu a yw adnoddau cyhoeddus yn cael eu defnyddio’n briodol yng ngoleuni
amcanion strategol a chanlyniadau economaidd posib.
 
 3.8 Dylanwadir yn fawr ar berfformiad economi Cymru gan ffactorau allanol, ac mae’n
anodd dod o hyd i dystiolaeth gadarn am effaith economaidd polisïau, ac mae felly’n
anodd mesur eu heffeithiolrwydd.

 3.9  Roedd y Pwyllgor yn gyffredinol fodlon fod rhaglenni prosiectau ac asiantaethau unigol
yn cael eu hadolygu yn erbyn canlyniadau cytûn. Er hynny, efallai fod yr anhawster o geisio
nodi beth fyddai wedi digwydd mewn termau economaidd caled heb unrhyw ymyrraeth yn
fwy gwir am wasanaethau busnes nag  ydyw am feysydd eraill lle ceir ymyrraeth gan y
llywodraeth.
 
 3.10 Mae’r broblem hon yn gwaethygu yn sgil y trefniadau cyllido cymhleth, nifer yr
asiantaethau sy’n darparu gwasanaethau a’r ystod o wasanaethau sy’n cael eu darparu.
 
 3.11 O gofio’r diffyg tystiolaeth gadarn, mae’r Pwyllgor wedi gorfod dibynnu ar ystyried
y canlynol:
 

 - y safbwyntiau gwybodus a dderbyniwyd trwy’r ymgynghoriad eang;
 
 - yr adolygiad trylwyr o adroddiadau wedi eu cyhoeddi gwerthusiadau a

dogfennau strategaeth;
 

 - adolygiadau o’r maes hwn a wnaed gan ranbarthau eraill (Yr Alban,
Gogledd Ddwyrain Lloegr a Lloegr yn fwy cyffredinol);

 
 - profiadau rhanbarthau yr ymwelwyd neu yr ymgynghorwyd â nhw:

Gweriniaeth Iwerddon, Canolbarth Sweden, Fflandrys, Baden-Württemberg,
Nord Pas de Calais, Catalonia, Emilia Romagna.

 
 3.12 Roedd yr adolygiadau o drefniadau gwasanaethau busnes a gynhaliwyd yn
ddiweddar yn Yr Alban a Gogledd Ddwyrain Lloegr yn tynnu sylw at faterion tebyg iawn.
 
 3.13 Ar yr ymweliadau ag Iwerddon a Brwsel, bu’r Pwyllgor yn adolygu dulliau a
threfniadau chwe rhanbarth arall yn Ewrop, ac yn hoelio sylw ar nifer o bolisïau a allai
wella gwasanaethau.  Roedd hyn yn cynnwys y canlynol:

 
•  y pwyslais a roddir ar ddatblygu fframwaith economaidd strategol ar gyfer

datblygu economaidd, er o dan enwau gwahanol (e.e. Y Cynllun Cenedlaethol –
Iwerddon);

 
•  yr adnoddau a neilltuwyd ar gyfer ymchwil i’r  economi i ddeall ei chryfderau a’i

gwendidau, er mwyn gwerthuso canlyniadau rhaglenni a chyfrannu at
strategaethau’r dyfodol;

 
•  symlder ymddangosiadol a gallu rhwydwaith y sector cyhoeddus i ganolbwyntio ar

anghenion y cwsmer er mwyn darparu gwasanaethau yn Iwerddon – cyrff unigol
sy’n canolbwyntio’n llwyr ar fusnesau bach/micro; mentrau mwy a’r rhai a
chanddynt y potensial i dyfu; a mewnfuddsoddi;

 
•  y sylw a roddir i fonitro systemau er mwyn barnu effaith rhaglenni.

 
 3.14 Ceir manylion pellach am Gasgliadau’r Adolygiad yn  Adolygiad Gwasanaethau
Cymorth i Fusnesau – Tystiolaeth Ategol a Chasgliadau Dechreuol.

 4. ARGYMHELLION AR GYFER NEWID
 
 4.1 Gan gymryd yr holl gasgliadau hyn, ynghyd â’r pryderon a leisiwyd ynghylch y
trefniadau presennol ar gyfer gwasanaethau busnes yng Nghymru, cytunodd y Pwyllgor fod
angen ystyried y materion strategol canlynol:
 

•  yr angen i ddiffinio’n eglur rolau a chyfrifoldebau’r prif ddarparwyr yng
nghyd-destun Strategaeth Economaidd Genedlaethol i Gymru ag iddi
gefnogaeth eang, a Fframwaith Economaidd sy’n trosi’r strategaeth yn
weithredu gyda monitro ac ymchwil er mwyn gallu gwneud newidiadau i
raglenni yn ôl angen rhanbarthau neu sectorau;

 
•  yr angen i wella effeithiolrwydd ac effeithlonrwydd gwaith partneriaeth,

gan gynnwys egluro rolau a chyfrifoldebau; a’r
 
•  angen i wella hygyrchedd ac effeithiolrwydd ac effeithlonrwydd

gwasanaethau busnes.
 
 4.2 Mae’r Pwyllgor o’r farn y bydd unrhyw newidiadau a wneir i’r systemau darparu yn
arwain at welliannau dros dro yn unig os nad ystyrir yr holl faterion hyn, ac y bydd y
problemau’n ailymddangos yn y tymor canol i’r tymor hir.
 
 4.3. Er bod y tair thema’n gysylltiedig â’i gilydd, er mwyn bod yn glir ymdrinnir â nhw
bob yn un yn yr adrannau canlynol.
 
 4.4. Rhoddodd y Pwyllgor sylw i’r sefyllfa bresennol yng Nghymru a sut y gallai’r
Cynulliad, yr asiantaethau a busnesau weithio gyda’i gilydd er mwyn cael gwell manteision
economaidd o’r arian cyhoeddus sy’n cael ei wario ar hyn o bryd, i ddatblygu potensial
busnesau Cymru a mewnfuddsoddwyr i’r eithaf. Awgrymodd hynny yr angen i ystyried
nifer o newidiadau posib.
 
 4.5 Mae’r newidiadau a argymhellir yn seiliedig ar rai egwyddorion allweddol, gan
gynnwys y canlynol:
 

•  yr angen i sicrhau bod gwasanaethau cymorth i fusnesau yn seiliedig ar
y galw yn hytrach na’r cyflenwad;

 
•  pwysigrwydd cael un llwybr clir i’r ystod llawn o wasanaethau ar gyfer

pob busnes;
 

•  yr angen i esbonio a chytuno ar rolau a chyfrifoldebau ar gyfer yr holl
asiantaethau datblygu economaidd, gan gynnwys y rhai nad oes gan y
Cynulliad Cenedlaethol reolaeth uniongyrchol drostynt (trwy ariannu neu
statud), megis awdurdodau lleol (gyda’u cyfrifoldebau statudol) neu
Asiantaethau Menter lleol a darparwyr gwasanaeth pwysig eraill, ac i
sicrhau fod penderfyniadau am ddyrannu arian, gan gynnwys arian
Ewropeaidd, yn gydnaws â’r rolau hynny;

 
•  ADC yw prif asiantaeth datblygu economaidd Cymru.  Lleisiwyd

ychydig feirniadaeth ynghylch ei barodrwydd yn y gorffennol i weithio
mewn partneriaeth wirioneddol, ystod ei weithgarwch ac effeithiolrwydd

rhai o’i raglenni. Fodd bynnag, cred y Pwyllgor fod gan Gymru, yn ADC,
asiantaeth o faint, profiad a hyblygrwydd a edmygir yn fwy y tu allan i
Gymru nag yn ei wlad ei hun. O ystyried yr helyntion yn ddiweddar
ynghylch uno ADC, Bwrdd Datblygu Cymru Wledig ac Awdurdod Tir
Cymru, a’r angen i edrych ar gyfleoedd Amcan 1 yn syth, nid yw’r Pwyllgor
o’r farn y gellir cyfiawnhau rhannu ADC yn ddau gorff (fel y gwnaed yn
Iwerddon) ar hyn o bryd;

 
•  yr angen i gadw’r cysylltiad hollbwysig rhwng datblygu economaidd a

datblygu adnoddau dynol, a ddarperir ar hyn o bryd gan y cynghorau
hyfforddiant a menter, trwy adeiladu mewn partneriaeth gyda Chyngor
(Cenedlaethol) Cymru dros Addysg a Hyfforddiant (CETW).

 
 5. ARGYMHELLION ALLWEDDOL
 
 Cyfeiriad Strategol a Rolau a Chyfrifoldebau
 
 5.1 Mae’r Pwyllgor yn dymuno defnyddio model bras Gweriniaeth Iwerddon ar gyfer
cytuno rolau a chyfrifoldebau, gan gydnabod bod yna hefyd wahaniaethau pwysig rhwng
Cymru ac Iwerddon.  Mae datblygu Strategaeth Genedlaethol Datblygu Economaidd a
Fframwaith Strategol a dderbynnir yn eang ac sy’n diffinio rolau a chyfrifoldebau y prif
gyfranwyr ac yn diffinio amcanion strategol yn sylfaenol yn hyn o beth.  Dylai’r Strategaeth
gwmpasu cymorth ar gyfer twristiaeth a’r diwydiannau amaethyddol a chreadigol yn ogystal
â chymorth busnes traddodiadol.
 
 Argymhelliad 1
 
 5.2 Mae’r Pwyllgor yn argymell sefydlu Bwrdd Polisi Economaidd, a cheir modelau
posib yn Ffigyrau 3a a 3b.
 
 5.3 Yn ei hanfod, dylai’r Bwrdd fod yn fach a dynamig, yn cynnwys cyrff allweddol o
fyd busnes a’r undebau llafur, a phrif ddarparwyr y gwasanaethau’n cael eu cynrychioli ar
lefel uwch-weithredwyr, gan roi golwg allanol ar economi Cymru mewn cyd-destun byd-
eang.  Nid yw’r Pwyllgor yn ystyried bod angen corff cyhoeddus anadrannol arall ar ei
strwythur arfaethedig.  Ar y dechrau, rôl y Bwrdd fyddai gweithio o fewn cyd-destun y
Strategaeth Genedlaethol Datblygu Economaidd (NEDS) sy’n cael ei hadolygu ar hyn o
bryd ac a gytunir  gan y Cynulliad Cenedlaethol.  O hynny ymlaen, dylai ei waith a’i
argymhellion i’r Cynulliad fod yn sail i adeiladu ar y Strategaeth drwy ei weithgareddau er
mwyn:
 

 a) dechrau a goruchwylio gwaith ymchwil a gwerthuso rhaglenni;
 
 b) gwneud argymhellion i’r Pwyllgor Datblygu Economaidd a’r Gweinidog
Datblygu Economaidd am flaenoriaethau, rhaglenni a chyfleoedd;
 
 c) llunio cynigion i ddiffinio rolau a chyfrifoldebau a chytuno arnynt;
 
 ch) sicrhau cydlyniad â pholisïau a rhaglenni’r Cynulliad a chyrff eraill e.e. ar gyfer
amaethyddiaeth a datblygu gwledig, adfywio cymunedau, polisi trefol a gwledig a
pholisi defnyddio tir, a chludiant.

 5.4 Mae’r Pwyllgor yn argymell y dylai swyddogion y Cynulliad ffurfio gweithgor
bychan ar lefel uchel gydag ADC, CETW, awdurddau lleol a busnes i ystyried
dichonolrwydd sefydlu Bwrdd Polisi Economaidd fel yr amlinellwyd uchod, ac i ddatblygu
cynlluniau ar ei gyfer.  Dylai hwn gynnwys rhaglen wedi’i chostio’n llawn ar gyfer ei
sefydlu o fewn y 12/18 mis nesaf ac, os yw’n bosib, i fod yn weithredol, o leiaf ar delerau
dros dro, i lunio ei ddogfen Fframwaith Strategol gyntaf erbyn canol 2001.  Bydd yn rhaid i
hyn gymryd i ystyriaeth  y gwaith a wneir ar hyn o bryd ar y Strategaeth.
 
 Argymhelliad 2
 
 5.5 Mae’r Pwyllgor yn argymell sefydlu Uned Ymchwil, Monitro a Gwerthuso
Economaidd hefyd i fod yn sylfaen i waith y Bwrdd Polisi a’i adran weithredol er mwyn
datblygu’r canlynol:
 

•  dealltwriaeth fanwl o economi Cymru, ei chryfderau a’i gwendidau,
cyfyngiadau ar ei datblygiad  a chyfleoedd y dyfodol; a

 
•  systemau i fonitro a gwerthuso effaith rhaglenni ar gyflawni amcanion

economaidd strategol Cymru.
 
 5.6 Dylid sefydlu’r uned yn y Cynulliad Cenedlaethol, ond trwy drefniadau
secondiad/cyfethol neu gontract fe ddylai ddefnyddio a chydlynu gallu ymchwil ADC,
awdurdodau lleol, prifysgolion a’r sector preifat.
 
 5.7 Dylid paratoi strategaethau adfywio economaidd rhanbarthol a lleol i ategu’r
Strategaeth Genedlaethol Datblygu Economaidd, er mwyn ceisio gweithredu
penderfyniadau cenedlaethol yn lleol a datblygu cynlluniau ac ychwanegu gwerth gyda
mentrau ar gyfer amgylchiadau lleol penodol.  Mae awdurdodau lleol mewn safle da i
arwain y gwaith o baratoi strategaethau lleol drwy eu cyfrifoldebau arwain ac adfywio
economaidd cymunedol.  Bydd mewnbwn y sector preifat lleol, yn cynnwys buddiannau
amaethyddol a thwristaidd, yn hanfodol.  Bydd y Fforymau Economaidd Rhanbarthol yn
cydlynu cynlluniau lleol mewn strategaeth ranbarthol o fewn y Strategaeth.
 
 Argymhelliad 3

 5.8 Mae’r Pwyllgor yn argymell y dylai rolau a’r cyfrifoldebau gael eu cytuno a’u
diffinio’n glir rhwng y Cynulliad a’r prif asiantaethau yn seiliedig ar gael y Cynulliad i
bennu polisi, gyda rôl glir i ADC fel prif asiantaeth ddatblygu economaidd Cymru, a llwybr
cymorth i fusnesau a fyddai’n darparu’r llwybr i’r holl wasanaethau busnes drwy rwydwaith
o bartneriaethau lleol a rhanbarthol.  Mae’n rhaid integreiddio gwaith hollbwysig Cyngor
(Cenedlaethol) Cymru dros Addysg a Hyfforddiant gyda’r strategaeth ddatblygu
economaidd.
 
 5.9 Dylai’r Cynulliad Cenedlaethol arwain y gwaith o ddatblygu a monitro’r
Strategaeth a’r Fframwaith Economaidd.  Dylai bennu polisi a gweithredu proses
ymgynghori gynhwysol, barhaus a thryloyw.  Dylai sefydlu systemau ar gyfer gwella’r
dystiolaeth a ddefnyddir i lunio  polisïau.  Mae’r Pwyllgor yn argymell y dylai’r Cynulliad
beidio â darparu gwasanaethau busnes yn uniongyrchol ac eithrio RSA a Gwasanaethau
Allforio.

 5.10     Mae RSA a gwasanaethau allforio yn codi materion ychwanegol oherwydd eu
cysylltiadau clòs â’r Llywodraeth, ac ystyriaethau statudol.  Bydd y Pwyllgor yn edrych eto
ar ddarpariaeth RSA yn 2001.  Dim ond yn ddiweddar y casglwyd gwasanaethau allforio
ynghyd o fewn y Cynulliad Cenedlaethol.  Mae’r Pwyllgor yn argymell y dylid adolygu
perfformiad ar ôl blwyddyn neu ddwy o weithredu.  Er mwyn ennill hygrededd defnyddwyr
busnes a chanolbwyntio mwy ar gwsmeriaid, mae’r Pwyllgor hefyd yn credu y dylid nodi
gwasanaethau allforio yn glir â’u henw eu hunain, eu lleoli mewn mannau sy’n garedig i
fusnes, ac y dylent gael bwrdd ymgynghorol gydag aelodau o fyd busnes, ADC ac aelodau
priodol eraill.  Dylid pennu targedau ar gyfer y gwasanaethau hyn a’u monitro yn erbyn
perfformiad.
 
 5.11 Dylai ADC, fel prif asiantaeth ddatblygu economaidd Cymru, gael rhan
uniongyrchol yn natblygiad Strategaeth Economaidd a Fframwaith Strategol ar y cyd drwy’r
Bwrdd Polisi Economaidd arfaethedig.  Dylai ddatblygu’n brif sianel i gyllid y Cynulliad
Cenedlaethol ar gyfer datblygu busnes cynhenid a denu mewnfuddsoddiad, ond mae’r
Pwyllgor o’r farn fod yn rhaid iddo fod yn fwy effeithiol wrth weithio mewn partneriaeth.
Nid yw hyn yn golygu y dylai’r Awdurdod ei hun ddarparu’r gwasanaethau, ond y dylai
sicrhau, drwy ei bartneriaid, fod y trefniadau gorau’n bodoli ar gyfer gwneud hynny.
 
 Rôl ADC mewn darparu cymorth i fusnesau
 
 5.12 Er bod y Pwyllgor yn gwrthod y dewis o rannu’r Awdurdod yn ddau gorff ar wahân,
mae’n argymell y dylai ADC sefydlu strwythur trefniadol mewnol glir yn canolbwyntio ar y
canlynol:
 

•  cwmnïau newydd a chwmnïau bach i gynnwys eu gweithgareddau o dan
Gynllun Gweithredu Entrepreneuraidd a thrwy Ganolfannau Cynghori
Busnes;

 
•  gwasanaethau cymorth i fusnesau mwy a mentrau trawsbynciol arbenigol

megis arloesedd/Ymchwil a Datblygu, TGCh/e-fasnach, datblygu cadwyn
gyflenwi ayb; a

 
•  mewnfuddsoddiad newydd.

 
 5.13 Dylai ADC gynnal adolygiad o drefniadaeth fewnol i ystyried y cynigion hyn yn
dilyn casgliadau ail gam yr adolygiad pum mlynedd.
 
 5.14 Dylai rolau allweddol yr Asiantaeth gynnwys y canlynol:
 

•  arwain ymdrechion Cymru i sicrhau mewnfuddsoddiad (drwy Dîm Cymru);
 

•  arwain y gwaith o gydlynu a datblygu gwasanaethau busnes i fusnesau
cynhenid.  Mae’r Pwyllgor o’r farn na ddylai’r Awdurdod ddarparu’r holl
wasanaethau’n uniongyrchol ond y dylai sicrhau, drwy ei bartneriaid, megis
awdurdodau lleol, fod y trefniadau gorau mewn grym.  Bydd creu llwybr
effeithiol i’r holl wasanaethau busnes (gweler isod) yn ganolog i hyn.  Dylai
ADC gymryd cyfrifoldeb arweiniol uniongyrchol i sicrhau bod hyn yn
digwydd; a

•  sicrhau bod y blaenoriaethau trawsbynciol pwysig fel TGCh/e-fasnach, cyfle
cyfartal ac eraill a allai godi o’r Strategaeth Genedlaethol Datblygu
Economaidd yn cael eu cydlynu a’u darparu’n effeithiol.  Gall yr Awdurdod
ddarparu rhai o’r gwasanaethu’n uniongyrchol, rhoi eraill allan ar gontract i’r
sector preifat, a/neu drefnu i wasanaethau gael eu darparu gan asiantaethau
eraill.

 
 Rôl cyrff allweddol eraill
 
 Argymhelliad 4
 
 5.15     Er bod y Pwyllgor o’r farn y dylai ADC gymryd cyfrifoldeb arweiniol mewn
datblygu llwybr effeithiol i holl wasanaethau busnes, mae’n teimlo mai dim ond drwy
bartneriaeth â darparwyr allweddol eraill y gellir cyflawni hyn tra bydd ADC yn darparu
gwasanaethau.  Mae hefyd o’r farn y dylai’r bartneriaeth hon gael mewnbwn ar lefel uchel,
os nad arweiniad, gan fyd busnes er mwyn i’r llwybr ymateb yn wirioneddol i anghenion
busnes.  Mae’r Pwyllgor, felly, yn argymell y dylai’r Awdurdod ystyried systemau effeithiol
ar gyfer gweithio partneriaeth o’r fath.
 
 5.16 Mae’r Pwyllgor yn ystyried y dylid cytuno ar swyddogaethau a chyfrifoldebau
asiantaethau allweddol fel yr amlinellwyd isod.
 
 5.17 Mae gan awdurdodau lleol rôl bwysig ar lefel lleol a dylent gymryd rhan
uniongyrchol yn y gwaith o ddatblygu’r Strategaeth Economaidd Genedlaethol a’r
Fframwaith Strategol ar y cyd drwy gyfrannu strategaethau economaidd lleol i’r Bwrdd
Polisi Economaidd arfaethedig.  Dylent fod yn bartneriaid allweddol yn y llwybr cymorth i
fusnesau a Thîm Cymru.  Ar lefel lleol, dylai awdurdodau lleol arwain y gwaith o baratoi
strategaethau adfywio economaidd lleol fel rhan o’u rôl arwain cymunedol, gan sicrhau bod
anghenion lleol yn cael eu diwallu a bod yna gysylltiadau priodol rhwng cymorth i fusnesau
a materion ehangach fel cynllunio, cludiant ac addysg.
 
 5.18Mae’r Pwyllgor yn ystyried y dylai cymorth gan awdurdodau lleol ganolbwyntio ar
grwpiau cleientau penodol gyda chytundeb y llwybr cymorth i fusnesau (er enghraifft,
efallai mai asiantaeth fenter leol fyddai orau i ddarparu gwasanaethau i fusnesau newydd a
micro-fusnesau pan fo un yn bodoli, neu’r awdurdod lleol pan nad oes un i’w chael).  Mae
gan awdurdodau lleol rôl i sicrhau bod y gymuned fusnes yn cael cyngor priodol am
swyddogaethau eraill fel cynllunio defnyddio tir, iechyd yr amgylchedd, ac ati.  Mae
ganddynt rôl allweddol hefyd mewn hwyluso buddsoddiad tramor uniongyrchol ar lefel
leol.
 
 5.19 Dylai Cyngor (Cenedlaethol) Cymru dros Addysg a Hyfforddiant (CETW) fod
yn bartneriaid llawn yn y Bwrdd Polisi Economaidd arfaethedig ac yn y llwybr cymorth i
fusnesau a Thîm Cymru.  Bydd yn canolbwyntio ar ddarparu rhaglenni adnoddau dynol.
Mae gan y sectorau addysg bellach ac addysg uwch rôl bwysig, ond dylent ganolbwyntio ar
ddarparu gwasanaethau arbenigol i fusnes e.e. hyfforddiant, trosglwyddo technoleg,
ymchwil a datblygiadau deilliedig, gan ddarparu gwasanaethau cyffredinol i fusnes dim ond
pan fo cytundeb am angen lleol i wneud hynny.  Mae’n bwysig, felly, fod sefydliadau
Addysg Bellach ac Addysg Uwch (FHE) a Chyngor Cyllido Addysg Uwch Cymru
(HEFCW) yn bartneriaid yn y llwybr cymorth i fusnesau ar lefel ranbarthol.

 5.20 Dylai Bwrdd Croeso Cymru barhau i ganolbwyntio ar ddarparu gwasanaethau
arbenigol i fusnesau twristiaeth.  Fodd bynnag, dylai geisio integreiddio’i wasanaethau
gyda’r gefnogaeth fusnes ehangach sydd ar gael drwy ddod yn aelod gweithredol o
gonsortia cyngor busnes rhanbarthol a Thîm Cymru.  Ni ddylai Bwrdd Croeso Cymru
ddarparu gwasanaethau cymorth i fusnesau yn gyffredinol.
 
 5.21 Dylai’r rolau priodol ar gyfer Asiantaethau Menter Lleol ddatblygu o’r consortia
cyngor busnes rhanbarthol a’r strategaethau economaidd lleol, ond byddai’r Pwyllgor yn
hoffi gweld Asiantaethau Menter yn rhoi sylw arbennig i SMEs llai, yn enwedig busnesau
newydd a micro-fusnesau.  Mae Siambrau Masnach yn cyflawni rôl bwysig o ran cydlynu a
chynyddu ymwybyddiaeth.  Dylent hwy, ac asiantaethau nid-am-elw a gwirfoddol eraill, fel
Canolfan Ddatblygu Gydweithredol Cymru a Menter Cymunedol, hefyd geisio cytuno ar
unrhyw ddarpariaeth gwasanaeth uniongyrchol drwy’r llwybr cymorth i fusnesau.
 
 5.22 Mae’r Pwyllgor hefyd yn credu y dylid cymryd camau i dynnu sylw at wasanaethau
cyrff eraill sy’n darparu cymorth arbenigol, megis yr Adran Fasnach a Diwydiant, a
chyngor ar gydymffurfio â gofynion a rheoliadau cyfreithiol e.e. Tollau Tramor a Chartref,
Cyllid y Wlad, Iechyd a Diogelwch, Comisiynau Cydraddoldeb ayb, drwy’r llwybr cymorth
i fusnesau.
 
 5.23 Mae’n rhaid i’r Sector Preifat fod yn rhan o’r gwaith drwyddo draw, fel partner
cyfartal yn y Bwrdd Polisi Economaidd ac yn y llwybr cymorth i fusnesau a Thîm Cymru,
drwy gael cynrychiolaeth ar lefel uchel a thrwy gadeirio un neu fwy o’r partneriaethau hyn.
Wrth benderfynu ar ddulliau i ddarparu’r rhaglenni, dylai asiantaethau geisio manteisio ar
arbenigedd y sector preifat, megis eu rhwydweithiau cleientau rhyngwladol ar gyfer
mewnfuddsoddi, eu sgiliau ym maes TGCh, marchnata, cyllido, ac yn y blaen, a datblygu’r
rheiny.  Bydd eu cyfraniad yn hynod o allweddol i sicrhau bod gwasanaethau’n
canolbwyntio ar y cwsmer yn hytrach na’r darparydd.  Dylent fod yn rhan o strategaethau a
darpariaeth leol hefyd.
 
 5.24 Dylai swyddogion y Cynulliad geisio bod yn uwch-aelodau busnes gweithredol o’r
Bwrdd Polisi Economaidd.  Dylai ADC geisio cael presenoldeb tebyg yn Nhîm Cymru ac
yn y strwythurau gwneud penderfyniadau yn y llwybr cymorth i fusnesau.
 
 Partneriaeth Effeithiol
 
 Argymhelliad 5
 
 5.25 Mae’r Pwyllgor yn credu y gellir gwella gweithio mewn partneriaeth a
chydweithrediad rhwng cyrff drwy’r camau canlynol:
 

•  egluro rolau er mwyn osgoi dyblygu gwaith, cystadlu a sefydlu cyrff
newydd;

 
•  rhesymoli partneriaethau lle bo’n bosib, gan roi nodau realistig iddynt a

chanolbwyntio ar weithredu;
 

•  sianelu cyllido drwy bartneriaethau yn hytrach na dyrannu cyllid yn
gystadleuol i asiantaethau unigol, ond heb angen sefydlu cyrff newydd;

•  datblygu cyswllt mwy ffurfiol ac anffurfiol rhwng asiantaethau ar bob lefel;
 

•  sefydlu consortia rhanbarthol y llwybr cymorth i fusnesau fel modd o
gydlynu a chydweithredu holl wasanaethau busnes y sector cyhoeddus a’r
sector preifat;

 
•  cyrff i weithredu’n fwy agored ac eglur;
 
•  darparu gwell cymorth i gyrff y sector preifat sy’n rhan o bartneriaethau (e.e.

cronfeydd strwythurol).
 
 5.26    Mae’r Pwyllgor yn credu bod  maint nifer o bartneriaethau yn cyfyngu ar eu gallu i
fod yn effeithiol.  Fel egwyddor gyffredinol, dylai partneriaethau a chyrff cydlynol adolygu
eu strwythurau i benderfynu pwy ddylai fod yn rhan uniongyrchol o’r broses wneud
penderfyniadau, a phwy allai gyfrannu’n well drwy ymgynghori gwirioneddol y tu allan i’r
bartneriaeth.
 
 5.27 Cred y Pwyllgor y dylid cymryd y camau penodol canlynol:
 
•  datblygu cyswllt mwy ffurfiol ac anffurfiol rhwng asiantaethau ar bob lefel e.e. y

Gweinidog Datblygu Economaidd a chadeiryddion/Prif Weithredwyr asiantaethau
allweddol, uwch-swyddogion y Cynulliad Cenedlaethol ac uwch-staff mewn
asiantaethau ; a

 
•  chwalu ffiniau i greu dealltwriaeth a bod yn fwy agored rhwng asiantaethau

allweddol e.e. drwy secondiadau neu draws-aelodaeth o fyrddau asiantaethau.

 Darparu cymorth i fusnesau
 
 Argymhelliad 6
 
 5.28 Dylai busnesau cynhenid drwy Gymru allu cael cymorth drwy ddatblygu
rhwydwaith o lwybrau gwasanaethau busnes ar draws Cymru gan adeiladu ar y model
Cyswllt Busnes presennol.  Yn y dyfodol, byddai’r rhain yn darparu cymorth i gwmnïau
tramor a fu yng Nghymru ers amser hir, yn ogystal â busnesau cynhenid.
 
 5.29 Mae’r Pwyllgor yn argymell y dylai ADC fod yn uniongyrchol gyfrifol am y llwybr
cymorth a chael cyllid penodol ar ei gyfer.  Dylid sefydlu Bwrdd partneriaeth newydd o dan
arweiniad y sector preifat gyda chynrychiolwyr o ADC, CETW, awdurdodau lleol ac
asiantaethau menter fel is-gangen o ADC (cf Cyllid Cymru) i oruchwylio cyfeiriad strategol
a blaenoriaethau’r gwasanaeth.  Mae angen presenoldeb rhanbarthol cryf a sefydlu byrddau
rhanbarthol a ddylai gael eu cadeirio gan gynrychiolydd o fyd busnes.  Cynigir y canlynol
fel rôl i’r corff ar lefel genedlaethol:
 

•  datblygu safonau ansawdd fel gofyniad ar gyfer cael eu henwi’n aelod o’r
llwybr;

 
•  cytuno ar wasanaethau craidd i’w darparu gan bob rhanbarth fel amod enwi;

•  sicrhau bod arfer gorau yn cael ei ledaenu ar draws Cymru;
 
•  hwyluso hyfforddi personél am anghenion busnes, darparu gwasanaeth a

gofal cwsmeriaid;
 

•  datblygu dulliau i fonitro a gwerthuso canlyniadau; a
 

•  chytuno ar ddyraniad adnoddau rhwng mentrau Cymru gyfan a’r
rhanbarthau.

 
 5.30    Dylai fod yn brif rôl y llwybr ar lefel ranbarthol i ddarparu mynediad hawdd i’r holl
wasanaethau busnes a chydlynu darpariaeth y gwasanaethau.  Mae’r Pwyllgor o’r farn fod
yna angen dybryd am lwybrau cymorth i fusnesau ym mhob rhanbarth er mwyn darparu:
 

•  mynediad hawdd i’r holl fusnesau i ystod lawn o wasanaethau priodol;
 
•  gwasanaeth cynhwysfawr i roi gwybodaeth a chyngor ac arweiniad;

 
•  system reoli cleientau ar y cyd; a

 
•  brandio cyffredin.

 
 Gweithredu arfaethedig
 
 5.31 Dylai ADC ffurfio grwp gwaith bychan yn cynnwys Cyswllt Busnes Cymru,
cynrychiolwyr o’i Gonsortia Rhanbarthol, CLlLC a CETW i lunio cynlluniau ar gyfer
adeiladu ar y model presennol i sicrhau gwasanaeth gwirioneddol i Gymru gyfan gyda’r un
safonau ac ansawdd.   Mae’n rhaid i fyd busnes gael cynrychiolaeth gref yn y grwp hwn a
phrif rôl yn y Bwrdd ar ôl ei ad-drefnu.  Mae’r Pwyllgor yn cynnig y dylai ADC ac eraill roi
ystyriaeth bellach i’r cwestiwn a ddylid cadw’r enw Cyswllt Busnes neu a oes angen enw
newydd.
 
 5.32 Ar ôl creu’r strwythur hwn, proses a ddylai fod wedi gorffen o fewn blwyddyn ar y
mwyaf, mae’r Pwyllgor yn argymell y dylid rhoi cyfrifoldeb i’r consortia rhanbarthol i
gydlynu’r holl reolwyr cleientau mewn rhanbarth o fewn set o safonau a gytunwyd gan y
Bwrdd er mwyn:
 

•  sicrhau dilyniant ym mherthynas y cleient;
•  cydlynu darparu gwasanaethau’n well; a
•  hwyluso contractau i ddarparu gwasanaethau gyda’r asiantaeth fwyaf priodol

(sector preifat neu gyhoeddus).
 
 5.33 Y nod fydd annog datblygu gwybodaeth arbenigol (e.e. sectorol) yn y gronfa o
reolwyr cleientau a hefyd alluogi rheoli ansawdd gwasanaeth yn fwy effeithiol drwy
wahanu rolau pennu/prynu a darparu.  Mae ffigwr 4 yn dangos y cynigion ar gyfer y llwybr.
 
 5.34     Yn gyfochrog â’r rhaglen i sefydlu’r llwybr unigol i’r holl wasanaethau, dylid
archwilio dichonolrwydd integreiddio’r rheolwyr cleientau o fewn consortia rhanbarthol a

chyflwyno cynigion cadarn.  Mae angen ymgynghori pellach ar lefel ranbarthol i sefydlu’r
ardal ddaearyddol orau bosib ar gyfer partneriaethau lleol.
 
 Cymorth ar gyfer SMEs
 
 5.35 Mae’r Pwyllgor o’r farn fod darparu gwasanaethau lleol yn hynod o bwysig i’r rhan
fwyaf o SMEs, yn enwedig busnesau newydd a micro-fentrau.  Dylai gwasanaethau busnes
a ddarperir yn genedlaethol fod ar gael yn lleol, ynghyd â gwasanaethau eraill sydd ar gael
mewn ardal.  Dylid gallu cael mynediad atynt yn syml a hawdd, er enghraifft, drwy
ganolfan fusnes lleol.  Mae’n sylfaenol bwysig eu bod yn canolbwyntio ar y cleient.  Ystyr
hyn yw:
 

•  fod gan y busnes berthynas weithredol gyda rheolwr cleientau penodol (gyda
sgiliau a phrofiad priodol) sy’n cydlynu darparu’r gwasanaethau busnes
angenrheidiol; neu

 
•  bod y busnes yn gallu cael mynediad i’r ystod lawn o wasanaethau busnes

drwy’r llwybr unigol gyda sicrhad o ansawdd a phrydlondeb y gwasanaeth.
 
 Cymorth i Fewnfuddsoddwyr
 
 5.36 Dylai Tîm Cymru ddatblygu’n ganolbwynt ar gyfer mewnfuddsoddi.  I wella
buddsoddiad gwasanaethau a buddsoddiad strategol, dylai Tîm Cymru ddod yn bartneriaeth
ffurfiol o’r asiantaethau allweddol, gyda rolau a chyfrifoldebau wedi eu diffinio i bob
partner.  Dylid elwa ar arbenigedd a rhwydweithiau’r sector preifat drwy Dîm Cymru.
ADC fyddai’n arwain hyn a byddai’n cynnwys awdurdodau lleol, CETW a swyddogion y
Cynulliad a chynrychiolwyr o’r sector preifat.
 
 5.37 Mae’r Pwyllgor yn argymell y dylai ADC gyflwyno cynlluniau cadarn (wedi’u
costio’n llawn) yn y tymor byr drwy drafodaethau â’i bartneriaid i sefydlu Tîm Cymru fel
partneriaeth effeithiol.
 
 5.38 Mae angen adolygu sefyllfa mewnfuddsoddi Cymru yng ngoleuni penderfyniadau’n
ddiweddar i ddadfuddsoddi,ond hefyd er mwyn adfer safle Cymru yn y DU.  Mae angen
ailarfarnu perfformiad ym marchnad bwysig UDA gyda golwg ar uwchraddio perfformiad
Cymru o ran denu cwmnïau newydd mewn sectorau twf.

Ffigwr 4

CYNIGION CYSWLLT BUSNES

Bwrdd: Sector Preifat, ADC, CETW,
CLlLC, Consortia Rhanbarthol

ROLAU

-  Cytuno – dyrannu
adnoddau;

- gwasanaethau
    craidd

-  Lledaenu arfer gorau;
-  Hwyluso hyfforddiant;

  -  Datblygu safonau ansawdd;
-  Datblygu dull
monitro/arfarnu;

-  Mynediad/llwybr i fusnes
cynhenid

-  Gwybodaeth/Cyngor ac
Arweiniad cynhwysfawr

-  Systemau rheoli cleientau
ar y cyd

-  Enw cyffredin

Consortiwm
Rhanbarthol
Canolbarth

Cymru

Darparwyr gwasanaethau
busnes, CETW a busnes

Holl ddarparwyr
gwasanaethau a

busnes

   Entrepreneuriaid                SMEs        Mwy

   Busnesau newydd

   Micro-fusnesau

        Cyflogi 0-10       hyd at 250          Cyflogi mwy na 250

Consortiwm
Rhanbarthol De
Orllewin Cymru

Consortiwm
Rhanbarthol

Gogledd Cymru

Consortiwm
Rhanbarthol De

Ddwyrain
Cymru

Defnyddwyr
Busnes

 FFIGWR 5: DIAGRAM O DREFNIADAU RHWYDWAITH ARFAETHEDIG

Argymhelliad 6

5.39 Mae’r Pwyllgor wedi ceisio canolbwyntio ar faterion strategol yn yr adolygiad
hwn yn hytrach na materion gweithredu o ddydd-i-ddydd, gan fod yn rhaid i’r
Cynulliad Cenedlaethol gymryd y cyfrifoldeb pennaf drostynt.  Fodd bynnag, roedd
nifer o themâu yn ailymddangos yn ystod yr ymgynghoriad yn ymwneud â rhaglenni y
mae’r Pwyllgor yn credu y dylid rhoi sylw iddynt, sef:

•  yr angen i gadw a datblygu rhwydweithiau busnes (e.e. fforymau
sector, clybiau busnes, ayb) a allai fod o dan fygythiad wrth i’r TECs
ddod i ben;

 
•  yr angen i sicrhau mynediad cyflym a phriodol at gyllid ar draws

Cymru gyfan, ac yn arbennig drwy wneud y canlynol:
 

− cyflwyno Grant Menter Haen 3 a fyddai’n darparu gwell mynediad
i gyllid i SMEs Cymru y tu allan i’r meysydd sy’n cael cymorth (o
dan ystyriaeth ar hyn o bryd);

 
− hyrwyddo RSA yn fwy effeithiol ymhlith SMEs; a

 
− symleiddio a rhesymoli proses arfarnu’r RSA ar gyfer SMEs gyda

mynediad a darpariaeth fwy lleol.  (Dylid dilyn yr un egwyddorion
gyda Rhaglenni Cyllid Cymru hefyd).

•  pwysigrwydd dod o hyd i ffyrdd i wella mynediad at wasanaethau
busnes drwy ganolfannau galw rhanbarthol ar gyfer ymholiadau wedi
oriau gwaith, gwelliannau i wefan bresennol Cyswllt Busnes a
chysylltiadau TG, a thrwy rwydweithiau rhanbarthol o ganolfannau
busnes lleol;

 
•  yr angen i adolygu strategaeth mewnfuddsoddi Cymru i roi mwy o

ffocws iddi, yn arbennig mewn perthynas â marchnad bwysig Gogledd
America fel prif ffynhonnell FDI sy’n seiliedig ar wybodaeth;

 
 5.40 Mae yna angen dybryd am gydlynu a diweddaru darpariaeth rhwydwaith
mewnol TGCh.  Mae’r Pwyllgor yn cynnig archwilio’r mater hwn ymhellach, ond mae
hefyd am sicrhau gwell cydlyniad rhwng hyfforddiant TG a chymorth i fusnesau;
 
 5.41 Roedd y Pwyllgor yn pryderu ynglyn â diffyg cydlyniad neu gynllunio yn yr
ystod presennol o gynhyrchion sydd ar gael i fusnesau.  Mae amrywiaeth y
cynhyrchion gydag enwau gwahanol sy’n targedu sectorau penodol yn ychwanegu at y
dryswch i’r defnyddiwr.  Byddai’r Pwyllgor yn dymuno gweld y canlynol:
 

•  rhesymoli gwasanaethau a “chynhyrchion” a gynigir yn y farchnad, o
leiaf mewn o ran cyflwyno, ond hefyd i alluogi’r gwasanaethau llwybr
a chyngor ac arweiniad i ddarparu gwell ymateb; dylai ADC osod
esiampl yn y maes hwn;

 
•  cyflwyno cynllun ymgynghori i roi gwell mynediad i fusnesau at

arbenigeddau’r sector preifat ac i ddarparu dewis i gleientau.  Dylid
seilio’r cynllun ar Gynllun Ymgynghori blaenorol yr Adran Fasnach a
Diwydiant ond gydag amddiffyniad cryfach a gwell mynediad at
gwmnïau ymgynghori o safon uchel yn yr “adran gyntaf”;

 
•  y gofyniad cyffredinol i gyrff ganolbwyntio ar gwsmeriaid yn hytrach

na chynnyrch.  Mae hyn yn awgrymu y dylai pob corff ddiffinio pa
grwpiau cleientau y gall eu gwasanaethu orau (e.e. busnesau
newydd/micro-fusnesau neu SMEs mwy, ayb) a datblygu gwasanaethau
sy’n diwallu anghenion y grwpiau hynny;

 
•  yr angen i sicrhau bod gwasanaethau’n diwallu anghenion arbennig

menywod a busnesau sy’n cael eu rhedeg gan bobl ddu, pobl o
leiafrifoedd ethnig a phobl anabl; a’r

 
•  angen cyffredinol i wasanaethau busnes ganolbwyntio ar gwmnïau a

sectorau a allai roi’r manteision gorau i’r economi;  dylai ymchwil ar y
cyd ar lefel genedlaethol a rhanbarthol geisio nodi busnesau penodol a
fyddai’n debygol o elwa naill ai o:

 
− reoli cleientau’n weithredol (nifer cymharol fychan o gwmnïau,

mae’n debyg, tua 5,000 ar y mwyaf); neu

− ddarparu gwasanaethau penodol ar sail ad hoc.

I gloi

5.42 Mae Atodiad 1 yn crynhoi’r argymhellion, yn nodi’r asiantaeth flaen i
gyflwyno’r cynnig a’r dull ar gyfer hynny.  Mae’r Pwyllgor yn gobeithio gweld yr
argymhellion hyn yn cael eu datblygu gan yr asiantaethau priodol, a chynigion cadarn
yn cael eu cyflwyno fel mater o frys.



30

Atodiad 1
CRYNODEB O BRIF ARGYMHELLION YR ADOLYGIAD

Argymhelliad Asiantaeth Flaen Dull

Strategaeth, Rolau a Chyfrifoldebau

1. Sefydlu Bwrdd Polisi Economaidd fel cyfrwng i ddatblygu
Strategaeth Economaidd a Fframwaith Strategol Cymru a fydd yn
diffinio rolau a chyfrifoldebau ac yn pennu amcanion clir.

Cynulliad Cenedlaethol Cymru Seilio ar fwrdd uwch-swyddogion
Fforymau Iwerddon –
cynrychiolwyr o’r sector preifat ac
asiantaethau cyhoeddus allweddol
gyda chymorth corff gweithredol.

2. Sefydlu Uned Ymchwil, Monitro a Gwerthuso Economaidd i
fod yn sylfaen i waith y Bwrdd Polisi, i ddatblygu’ndealltwriaeth
o economi Cymru yn ei gyd-destun byd-eang ac i fonitro a
gwerthuso amcanion strategol.

Sefydlu’r Uned yng Nghynulliad
Cenedlaethol Cymru i ddechrau.

Cyfethol/secondio gallu ymchwil
asiantaethau eraill, yn arbennig
ADC, awdurdodau lleol (CLlLC)
ac Addysg Uwch.  Defnyddio
arbenigeddau’r sector preifat ar
sail fasnachol.

3. Diffinio rolau a chyfrifoldebau yn glir, yn seiliedig ar bolisi
pennu’r Cynulliad, gydag ADC fel prif asiantaeth ddatblygu
economaidd Cymru, ac un corff yn darparu llwybr i’r holl
wasanaethau busnes.

Cynulliad Cenedlaethol Cymru
drwy’r Bwrdd Polisi Economaidd.

Bydd diffiniadau clir o rolau a
chyfrifoldebau yn codi o’r
Fframwaith Strategol.  Dylai’r
Cynulliad beidio â darparu
gwasanaethau ac eithrio RSA ac
allforion.

Argymhelliad Asiantaeth Flaen Dull

4. Dylai llwybr cymorth i fusnesau Cymru gyfan ddod yn llwybr
siop-un-stop i’r holl wasanaethau busnes i fusnesau cynhenid
drwy gyfrwng system o Gonsortia Rhanbarthol.

ADC Dylid sefydlu’r Consortia
Rhanbarthol i ddatblygu’r
cysyniad o lwybr gyda system o
reoli cleientau ar y cyd ac enw
mwy effeithiol.  Mae angen i
CETW a BCC fod yn bartneriaid
llawn.  Dylai byd busnes,
awdurdodau lleol, CETW a phrif
ddarparwyr gwasanaeth eraill e.e.
Asiantaethau Menter Lleol fod yn
rhan o’r Consortia.

5. Sefydlu’r llwybr cymorth i fusnesau o fewn ADC gyda
chymorth gweithredol priodol.

ADC Dylai ADC sefydlu gweithgor
bychan gyda Chyswllt Busnes,
CLlLC, CETW a busnesau i
gytuno ac i weithredu’r newid.

6. Datblygu cydweithrediad y gronfa o reolwyr cleientau mewn
rhanbarth drwy’r corff cyngor busnes rhanbarthol.

ADC Gallai hwn gwmpasu rheolwyr
cleientau o fewn ADC,
awdurdodau lleol, TECs ac
AALlau.

-       Cynllun ymgynghori i ddarparu gwell mynediad at
arbenigwyr y sector preifat;

ADC Ffafrio fersiwn ddiwygiedig o
gynllun ymgynghori blaenorol yr
Adran Fasnach a Diwydiant

Argymhelliad Asiantaeth Flaen Dull

- rhesymoli gwasanaethau a “chynhyrchion”; Holl ddarparwyr gwasanaethau.

- gwasanaethau ac asiantaethau i ganolbwyntio mwy ar
gwsmeriaid;

Holl ddarparwyr gwasanaethau.

- targedu cwmnïau sydd â photensial yn well. Consortia Cyngor Busnes
Rhanbarthol

Ymchwil ar y cyd

7. Ailsefydlu Tîm Cymru fel tîm bychan sy’n canolbwyntio ar
weithredu.

Adolygu perfformiad mewnfuddsoddi Cymru

ADC

ADC/Tîm Cymru

Dylai Tîm Cymru gynnwys
awdurdodau lleol,
CETW/HEFCW a phartneriaid
penodol o’r sector preifat.

8. Dylai ADC adolygu ei drefniadaeth fewnol i ganolbwyntio’n glir
ar:

ADC Dylai rolau ddatblygu drwy’r
Consortia Cyngor Busnes
Rhanbarthol a’u cytuno yn y
Fframwaith Strategol.

- fusnesau newydd a chwmnïau bach;

- gwasanaethau busnes mwy a mentrau arbenigol; a

- mewnfuddsoddi.

Dylai asiantaethau eraill geisio canolbwyntio ar grwpiau
cleientau penodol hefyd i ddatblygu gwasanaethau arbenigol.

Holl asiantaethau Cytuno â. Chonsortia Cyngor
Busnes Rhanbarthol.

9. Mae’n rhaid cynnwys y sector preifat fel partner cyfartal yn y Cynulliad Cenedlaethol Cymru ac

Argymhelliad Asiantaeth Flaen Dull

Bwrdd Polisi Economaidd, ym mwrdd y llwybr cymorth i
fusnesau a Thîm Cymru.

ADC

Gweithio mewn Partneriaeth

10. Mae argymhellion i wella gweithio mewn partneriaeth yn
cynnwys:

- cyswllt mwy ffurfiol ac anffurfiol rhwng
asiantaethau;

Cynulliad Cenedlaethol Cymru a
Phawb.

- secondiad rhwng asiantaethau ac ar draws
aelodaeth Byrddauasiantaethau;

Cynulliad Cenedlaethol Cymru a
Phawb.

- sianelu cyllid drwy bartneriaethau. Cynulliad Cenedlaethol Cymru.

Darparu Gwasanaethau

11. Mae’r argymhellion i wella darpariaeth  gwasanaethau’n
cynnwys:

- cadw a datblygu rhwydweithiau busnes a mentrau
sector sydd o dan fygythiad wrth i’r TECs ddod i
ben;

CETW ac ADC Cynnwys awdurdodau lleol ac
Asiantaethau Menter lleol hefyd.

Argymhelliad Asiantaeth Flaen Dull

- cyflwyno Grant Menter Haen 3 i ddarparu gwell
mynediad at gyllid i SMEs y tu allan i’r meysydd
sy’n cael cymorth;

Cynulliad Cenedlaethol Cymru
(eisoes o dan ystyriaeth)

Mae’n debyg y bydd disgwyl i
gynllun  Haen 3 Cymru fod yn
wahanol i fodel Lloegr er mwyn
cyflawni amcan strategol Cymru.

- hyrwyddo RSA yn fwy effeithiol i SMEs a
rhesymoli’r broses arfarnu gyda mynediad lleol;

Cynulliad Cenedlaethol Cymru

- sefydlu canolfannau galw rhanbarthol, gwella
gwefan Cyswllt Busnes a sefydlu rhwydwaith o
ganolfannau busnes lleol.

ADC Yn ddelfrydol, dylid ailenwi
canolfannau busnes presennol.

ATODIAD 2

YR ADOLYGIAD

Mae’r atodiad hwn yn darparu manylion pellach am waith a wnaed fel rhan o’r adolygiad
hwn.

Cylch Gwaith ac Ymgynghorydd Arbenigol

1. Ystyriwyd cylch gwaith yr Adolygiad gan y Pwyllgor yn ei gyfarfod ar 15 Rhagfyr
1999.  Roedd y Pwyllgor yn fodlon â chylch gwaith yr adolygiad hwn (a nodwyd yn
EDC-12-99(p6) a phenderfynwyd penodi ymgynghorydd arbenigol.

 
2. Penodwyd Dr Jim Driscoll fel yr ymgynghorydd arbenigol ym mis Mawrth yn dilyn

cystadleuaeth agored.  Roedd Dr Driscoll yn gyn-bartner gyda chwmni
PricewaterhouseCoopers, a bu’n gweithio gyda chwmnïau rhyngwladol a brodorol
yng Nghymru a mannau eraill, fel Cyfarwyddwr Diwydiannol ar secondiad yn y
Swyddfa Gymreig, ac i Fenter Dur Prydain.

 
 Ystyried dyfodol swyddogaeth fenter TECs
 
3. Tasg gyntaf y Pwyllgor fel rhan o’r adolygiad oedd gwneud argymhellion ar ddyfodol

swyddogaethau menter y Cynghorau Hyfforddiant a Menter.  Daw’r TECs i ben
ddiwedd mis Mawrth 2000 gyda Chyngor (Cenedlaethol) Cymru dros Addysg a
Hyfforddiant (CETW) yn cymryd eu lle.  Bydd swyddogaethau hyfforddi  TECs yn
cael eu trosglwyddo i CETW, ond gofynnwyd i’r Pwyllgor ystyried ble fyddai’r
lleoliad mwyaf priodol ar gyfer y swyddogaethau menter a oedd yn weddill (26
Ionawr a 1 Mawrth 2000: EDC-02-00(p2) a EDC-04-00(p6)).

4. Bu’r Pwyllgor yn ymweld â TEC i drafod gyda gweithwyr o bob TEC y gwaith a oedd
yn cael ei wneud ar hyn o bryd a’r dewisiadau ar gyfer y dyfodol.

5. Roedd y Pwyllgor hefyd yn awyddus i glywed safbwyntiau ar ddewisiadau gan y rhai
a oedd â phrofiad o ddefnyddio a darparu gwasanaethau cymorth a datblygiad o’r
fath.  Cynhaliwyd proses ymgynghori eang. (12 Ebrill 2000: EDC-08-00(p6)).

6. Roedd canlyniadau’r ymgynghori’n amhendant, a gwahoddodd y Pwyllgor  Gyswllt
Busnes Cymru (a’i Gonsortia Rhanbarthol) ynghyd â Busnes Cymru a Ffederasiwn
Busnesau Bach i gyflwyno sylwadau pellach.  Trafododd cynrychiolwyr o’r cyrff hyn
gynigion gyda’r Pwyllgor  (22 Mehefin 2000: EDC-11-00(p4)(p5)(p6)).

7. Ar sail y trafodaethau hyn, argymhellodd y Pwyllgor i Ysgrifennydd y Cynulliad y
dylai cyfrifoldeb am y swyddogaethau menter gael ei drosglwyddo i Awdurdod
Datblygu Cymru, ond y dylid parhau i benderfynu’r ddarpariaeth ar lefel leol. (6
Gorffennaf 2000: EDC-12-00(p8)).  Derbyniodd Ysgrifennydd y Cynulliad
argymhellion y Pwyllgor.

 Ystyried Cynigion Dechreuol ar gyfer Cronfa Ddatblygu

8. Ystyriwyd y cynigion ar gyfer Cronfa Ddatblygu gan y Pwyllgor yn ei gyfarfod ar 12
Ebrill 2000.  Croesawodd y Pwyllgor y cynigion yn fras.  Gofynnodd am weld
manylion pellach sut fyddai’r Gronfa’n gweithio yn ymarferol ar ôl penderfynu hyn.
(12 Ebrill 2000: EDC-08-00(p4)).

 Ystyried y Trefniadau yn Ddiweddar ac ar hyn o bryd ar gyfer Darparu Gwasanaethau

9. Un o brif dasgau’r adolygiad oedd mapio darpariaeth gwasanaethau cymorth i
fusnesau.  Cafwyd cryn drafferth i wneud hyn gan nad oedd ffynhonnell ganolog o
wybodaeth gynhwysfawr ar gael.  O ganlyniad, lluniodd y tîm adolygu holiaduron a
anfonwyd at ddarparwyr gwasanaethau yn y sector cyhoeddus (dros 225 holiadur) a
phreifat (dros 1,200 holiadur wedi’u hanfon yn uniongyrchol, a dosbarthodd
Cymdeithas y Cyfrifyddion Siartredig holiaduron i’w haelodau yng Nghymru).
Roedd holiaduron i’w cael ar y wefan hefyd.

10. Roedd yr holiadur yn gofyn am wybodaeth am wasanaethau a ddarperid (rhannu
rhwng cymorth cynhenid a mewnfuddsoddi), gwariant, nifer y cleientau sy’n cael
cymorth, ffynonellau cyllid a chymorth ar gyfer cyrff eraill, cydweithrediad,
gorgyffwrdd rhwng gwasanaethau a sylwadau cyffredinol am systemau cymorth i
fusnesau.

11. Cafwyd ymateb cymharol dda gan y sector cyhoeddus (dros 40 y cant, ond yn
cynnwys y prif ddarparwyr o ran gwariant).  Cafwyd dros 100 o ymatebion gan
ddarparwyr o’r sector preifat (ac roedd eu mewnbwn a’u sylwadau’n hynod o
werthfawr), ond cyfran fechan oedd hyn o’r amcangyfrif o dros 1,500 o ddarparwyr.

12. Llwyddwyd i dynnu casgliadau bras am faint a chanolbwynt y cymorth drwy
ddadansoddi’r ymatebion a gafwyd.  (Nododd nifer o gyrff ei bod hi’n anodd
gwahanu eu gweithgareddau cymorth i fusnesau oddi wrth weithgareddau eraill, a
rhannu gwariant rhwng cymorth i fusnesau cynhenid a mewnfuddsoddwyr).

Ymgynghori ag Ystod Eang o Gyrff sy’n Darparu Gwasanaethau Busnes

13. Bu’r Pwyllgor a’r tîm adolygu yn ymgynghori â nifer fawr o gyrff sy’n darparu
gwasanaethau busnes yng Nghymru a mannau eraill.  Cynhaliwyd cyfarfodydd gyda’r
cyrff canlynol: ADC (gwahanol adrannau yn cynnwys swyddfeydd rhanbarthol),
BCC, Cyswllt Busnes, cyrff TGCh, Partneriaeth Busnes, ymgynghorydd Partneriaeth
Busnes, IOD, CBI, FSB, Siambrau Masnach, Asiantaethau Menter, CLlLC,
Awdurdodau Lleol, CETW, Fforymau Economaidd, TECs, Cyngor TECs Cymru,
swyddogion y Cynulliad Cenedlaethol, Cyngor Rheolwyr Cymru, Swyddfa’r Alban,
Invest UK, ymchwilwyr ac academyddion.

14. Rhoddwyd ystyriaeth hefyd i ddogfennau ac adroddiadau’n ymwneud â pherfformiad
a gwerth am arian, yn ogystal ag astudiaethau tebyg ynglyn â chymorth yn yr Alban,
Gogledd Ddwyrain Lloegr a chynigion Lloegr ar gyfer cwmnïau bach.

15. Tua diwedd yr Adolygiad, cynhaliodd y Pwyllgor gyfarfod pellach gyda
chynrychiolwyr o ADC, BCC, CETW, CLlLC, Cyswllt Busnes, Busnes mewn
Ffocws, a Menter Cymru i drafod casgliadau’r Adolygiad.

 Ymgynghori â Defnyddwyr Busnesau

16. Roedd y Pwyllgor yn teimlo ei bod hi’n bwysig iawn clywed gan ddefnyddwyr y
busnesau eu hunain.  Gwahoddwyd pobl fusnes i bedwar cyfarfod rhanbarthol
(anfonwyd dros 3,000 o wahoddiadau).  Cynhaliwyd y cyfarfodydd yn Abertawe,
Bangor, y Drenewydd a Chwmbrân ym mis Hydref 2000.  Daeth dros 150 o bobl i’r
cyfarfodydd.

 
 17. Cynhaliodd y Pwyllgor gyfarfod pellach gyda chynrychiolwyr o fyd busnes: CBI,

FSB, IOD, Siambr Cymru a TUC Cymru i drafod eu hadroddiad drafft a’r casgliadau.
 

 Adolygu Trefniadau Gwasanaethau Busnes ar gyfer rhai Ardaloedd Cymharol
 
18. Bu’r Pwyllgor ar ymweliad â Gweriniaeth Iwerddon ym mis Medi 2000 a

chynhaliwyd cyfres o gyfarfodydd gyda chynrychiolwyr yr Adran Menter, Masnach, a
Chyflogaeth, Awdurdod Datblygu Iwerddon, Cydffederasiwn Busnes a Chyflogwyr
Iwerddon, y Sefydliad Ymchwil Economaidd a Chymdeithasol, Banc Iwerddon, a
Chorff Rhyng-Seneddol Prydain ac Iwerddon.

19. Ym mis Hydref, bu’r Pwyllgor yn ymweld â Brwsel a chynhaliwyd cyfarfodydd gyda
chynrychiolwyr o wahanol ranbarthau Ewrop (Canolbarth Sweden, Fflandrys,
Baden-Wurttemberg, Nord Pas de Calais, Catalonia, Emilia Romagna) a’r
Comisiwn Ewropeaidd.

Mae’r holl bapurau a ystyriwyd yng nghyfarfodydd ffurfiol y Pwyllgor Datblygu
Economaidd, a chofnodion y cyfarfodydd hynny, ar gael i’r cyhoedd naill ar wefan Cynulliad
Cenedlaethol Cymru (www.wales.gov.uk) o dan Busnes>Busnes y Pwyllgorau>Datblygu
Economaidd neu drwy gysylltu â Chlercod y Pwyllgorau.

Talfyriadau ATODIAD 3

CCC - Cynulliad Cenedlaethol Cymru;

ADC - Awdurdod Datblygu Cymru;

BCC - Bwrdd Croeso Cymru;

CLlLC - Cymdeithas Llywodraeth Leol Cymru;

CETW - Cyngor (Cenedlaethol) Cymru dros Addysg a Hyfforddiant;

WEFO - Swyddfa Cyllid Ewropeaidd Cymru;

ALlau - Awdurdod Lleol;

TEC - Cyngor Hyfforddiant a Menter;

FSB - Ffederasiwn Busnesau Bach;

CBI - Cydffederasiwn Diwydiannnau Prydain;

DTI - Adran Fasnach a Diwydiant;

DETR - Adran yr Amgylchedd, Trafnidiaeth a’r Rhanbarthau;

RSA - Cymorth Dethol Rhanbarthol;

TGCh - Technoleg Gwybodaeth a Chyfathrebu;

HEFCW - Cyngor Cyllido Addysg Uwch Cymru;

AUAB - Addysg Uwch/Addysg Bellach.


